
Né daté 7 tetor 2018 anétarét e Organizatés Ndérkombétare té
Komisioneve té Letrave me Vleré (I0SCO) mbyllén javén e dyté botérore
té investitoréve (WIW), por iniciativat e tyre pér edukimin dhe mbrojtjen e
investitoréve do té vazhdojné té shtrihnen edhe pértej késaj jave globale té
ndérgjegjésimit.

Gjaté periudhés 1-7 tetor, rregullatorét e letrave me vleré, bursat,
organizatat ndérkombétare, investitorét, shoqatat, entitetet arsimore dhe
aktoré té tjeré, u bashkuan pér té nxitur edukimin e investitoréve dhe
mbrojtjen e tyre, gé nga gendrat kryesore financiare né boté deri né skajet
mé té largéta té globit. Pérgjaté késaj jave, pjesémarrés nga rreth 90
vende organizuan njé séré aktivitetesh té fokusuara tek investimet pér té
pércjellé réndésiné e investimeve té mencgura, veganérisht né mjedisin e
sotém online dhe kohén dixhitale.

Autoriteti i Mbikéqyrjes Financiare u pérfshi né Javén Botérore té
Investitoréve, pérmes disa aktiviteteve té zhvilluara me pérfagésuesit e
tregjeve, grupet e tjera té interesit, si edhe studentét.

Né zbatim té “Strategjisé pér rritjen e besimit t& konsumatorit/investitorit né
tregjet nén mbikéqyrje”, AMF ka vijuar punén pér rritien e edukimit dhe
ndérgjegjésimin e publikut né lidhje me investimet né tregjet e kapitalit. Né
kété kuadér, jané zhvilluar sesione informuese me studentét, té cilét kané
vazhduar gjithashtu praktikat e tyre mésimore prané Autoritetit.

AMF ka vijuar trajnimet e edukimit né vazhdimési me profesionistét e
fushés, me géllim rritjen e njohurive pér tregjet e kapitalit, si edhe éshté
pérfshiré né njé proces rishikimi té legjislacionit dhe rregulloreve pér ti
pérafruar me standardet mé té mira ndérkombétare. Autoriteti i
Mbikéqyrjes Financiare éshté anétar me té drejta té plota né IOSCO @gé
prej vitit 1998.

d m f ePeriodik 2



Gjaté periudhés
janar-shtator 2018,
numri i kontratave
té sigurimit té
lidhura arriti né
955,620 me njé
rritje prej 5.34%
krahasuar me
periudhén janar-
shtator 2017.

VESHTRIM MBI TREGJET

Zhvillimet e Tregut té Sigurimeve né Shqipéri pér periudhén
janar-shtator 2018

Té ardhurat nga primet e shkruara bruto pér periudhén janar-shtator 2018
kapén vlerén mbi 12,460 milioné leké, ose 3.61% mé shumé se né
periudhén janar-shtator 2017. Gjaté periudhés janar-shtator 2018, numri i
kontratave té sigurimit té lidhura arriti né 955,620 me njé rritje prej 5.34%
krahasuar me periudhén janar-shtator 2017.

Tregu vazhdoi té mbetet sérish i orientuar tek sigurimet e Jo-Jetés, té
cilat sollén 93.04% té véllimit t& pérgjithshém té primeve, duke i |1&né
pérkatésisht sigurimet e Jetés me 6.61% dhe veprimtariné e risigurimit
me 0.35%. Paré nga kéndvéshtrimi i ndarjes sé& tregut sipas llojit té
sigurimit, i detyrueshém dhe vullnetar, primet e shkruara bruto té sigurimit
vullnetar zéné 37.72% dhe primet e shkruara bruto té sigurimit té
detyrueshém zéné 62.28% té totalit té tregut.

Struktura e tregut té sigurimeve, janar-shtator 2018

18.99%

13.88%

67.14%

B Proné dhe té tjera M Jeté dhe shéndet | Sigurime motorike

Zhvillimet e Tregut me Pakicé té Letrave me Vleré té
Qeverisé pér periudhén janar-shtator 2018

Volumi i tregut sekondar té letrave me vleré té Qeverisé pér periudhén
janar-shtator 2018 u dominua né masén 85.94% nga transaksionet né
instrumente afatshkurtér (bono thesari) dhe pjesa tjetér prej 14.06% ishin
instrumente afatgjaté (obligacione). Pérsa i pérket numrit té
transaksioneve, 91.37% e té gjitha transaksioneve té tregut sekondar té
letrave me vleré té Qeverisé, i takojné transaksioneve té kryera né bono
thesari.

Té dhénat statistikore
té tregut me pakicé té
letrave me vleré té
Qeverisé pér periudhén
janar-shtator 2018
flasin pér njé dominim
té transaksioneve
“Blerje né tregun
primar” dhe “Shlyerje e
vlerés nominale né
maturim” pérkatésisht
me 52.86% dhe
32.63% kundrejt
volumit t&
pérgjithshém.

Té dhénat statistikore té tregut me pakicé té letrave me vleré té Qeverisé pér
periudhén janar-shtator 2018 flasin pér njé dominim té transaksioneve
“Blerje né tregun primar’ dhe “Shlyerje e vlerés nominale né maturim”
pérkatésisht me 52.86% dhe 32.63% kundrejt volumit té& pérgjithshém.

Pjesémarrja né tregun sekondar té letrave me vileré té Qeverisé, pér kété
periudhé dominohet nga investitorét individualé, té cilét kryejné 99.34% té té
gjitha transaksioneve né kété treg.

Letra me Vleré té Qeverisé, janar-shtator 2018

E
32.63%

A
0.89% 52.86%

4.31%

9.31%

A Blerje né tregun primar

B Shitje nga portofoli i ndérmjetésit financiar
C Blerje para afatit té maturimit

D Vendosje e bonos si kolateral

E Shlyerje e vlerés nominale né maturim

Dy grupet e transaksioneve B dhe C

Transaksioni i llojit B “Shitje nga portofoli i ndérmjetésit financiar” gjaté
periudhés janar-shtator 2018, ka pasur njé rritie prej 264 milioné leké ose
7.25%krahasuar me periudhén janar-shtator 2017. Ndérkohé edhe numri i
transaksioneve éshté rritur né masén 11.89%.

Transaksioni i llojit C “Blerje para afatit té maturimit” gjaté periudhés janar-
shtator 2018, ka pasur ulje prej 254 milioné leké ose 12.30% dhe gjithashtu,
njé ulje né numrin e transaksioneve né masén 9.10%, krahasuar me té
njéjtén periudhé té njé viti mé paré.

Vihet re njé rritje né vleré absolute e totalit té transaksioneve té llojit B dhe C
té marra sé bashku me rreth 10 milioné leké, krahasuar me periudhén janar-
shtator 2017.

olole
Z. Kogi deklaroi se
Autoriteti Eshté shumé i
angazhuar né funksion
té mbrojtjes sé
konsumatoréve dhe
rritjes sé besimit né

tregjet nén mbikéqyrje.
OO

ZHVILLIME TE TJERA

AMF, marréveshje bashképunimi me Institutin Kanadez té
Teknologjisé pér edukimin financiar dhe formimin e studentéve

Autoriteti i Mbikéqyrjes Financiare zhvilloi mé daté 11 tetor 2018, njé
takim me pérfagésues té Institutit Kanadez té Teknologjisé (ICT), i cili u
pasua nga nénshkrimi i njé marréveshjeje bashképunimi.

Té pranishém né takim ishin Drejtori i Pérgjithshém Ekzekutiv i AMF-sé,
Z. Ervin Koc¢i dhe pérfagésues té tjeré té Autoritetit, ndérsa ICT
pérfagésohej nga rektori , Z. GEzim Karapici dhe drejtues té tjeré.

Drejtori i Pérgjithshém Ekzekutiv i AMF-sé&, Z. Ervin Koci dhe
Rektori i ICT-s&, Z. Gézim Karapici, gjaté nénshkrimit t&¢ marréveshjes

Drejtori i Pérgjithshém Ekzekutiv i AMF-sé theksoi se bashképunimi me
ICT béhet né kuadér té zbatimit té strategjisé sé nisur nga Autoriteti pér
edukimin financiar té publikut e né vecanti té studentéve, si edhe rritjes
sé aftésimit té tyre profesional. Z. Koc¢i deklaroi se Autoriteti &shté shumé
i angazhuar né funksion té mbrojties sé konsumatoréve dhe rritjes sé
besimit né tregjet nén mbikéqyrje.

Nga ana e tij, Z. Karapici theksoi se marréveshja e bashképunimit pritet
t'u shérbejé studentéve pér té thelluar njohurité e tyre pér tregjet
financiare nén mbikéqyrijen e Autoritetit, pér pérfitimin e praktikave
mésimore dhe pér t'u pérgatitur sa mé miré pér tregun e punés.

Né vitin e ri akademik, ekspertét e AMF-sé dhe profesionistét nga fusha
té ndryshme té tregjeve financiare jobankare do té zhvillojné leksione té
hapura né ICT, ndérsa né kuadér té marréveshjes do té organizohen
aktivitete t& ndryshme ndérgjegjésuese dhe edukuese pér studentét.

QOO
Autoriteti i Mbikéqyrjes
Financiare paralajméron
investitorét shqiptaré gé
pérpara se té investojné
né kéto lloj produktesh té
kontrollojné mé paré
nése ofruesit e kétyre
produkteve jané té
autorizuar dhe licencuar
pér té ofruar kéto
shérbime nga
rregullatorét e vendeve

pérkatése.
olole

Paralajmérim mbi riskun e investimit né instrumentin “Kontraté
pér Diferencé” (CFD)

Né kuadrin e mbrojtjes sé investitorit dhe edukimit financiar, Autoriteti i
Mbikéqyrjes Financiare térheq vémendjen né lidhje me investimin né
instrumentin “Kontraté pér Diferencé” (CFD) pér shkak té rrezikut gé
mbart ky lloj produkti.

Instrumentet financiaré CFD ofrohen kryesisht népérmjet platformave
online. Pér kété arsye, shitja e tyre ka gené né fokus té Rregullatoréve,
vecanérisht té Autoritetit Evropian té Tregjeve dhe Letrave me Vleré
(ESMA), i cili vazhdimisht ka paralajméruar investitorét pér
rrezikshmériné qé paraqgesin, si edhe ka vendosur disa kufizime né lidhje
me marketingun shpérndarjen dhe shitjen e kontratave pér diferencé, si
dhe ndalimin e opsioneve binare. Bordi i Mbikégyrésve té ESMA-s, né
takimin e datés 26 shtator 2018, vendosi té rinovojé kéto kufizime edhe
pér njé afat tjetér 3 mujor.

Autoriteti i Mbikéqgyrjes Financiare paralajméron investitorét shqiptaré gé
pérpara se té investojné né kéto lloj produktesh té kontrollojné mé paré
nése ofruesit e kétyre produkteve jané té autorizuar dhe licencuar pér té
ofruar kéto shérbime nga rregullatorét e vendeve pérkatése. AMF
késhillon té kontrollohet heré pas here rubrika “Kini Kujdes” né fagen
zyrtare té AMF-sé.

Informacionin mé té ploté e lexoni duke klikuar né linkun:
http://amf.gov.al/kujdes.asp

Zhvillohet konferenca rajonale pér reduktimin e rrezikut té
fatkegésive natyrore

Programi i Kombeve té Bashkuara pér Zhvillim (UNDP) né bashké&punim
me aktorét ndérkombétaré dhe publiké zhvilluan né datat 4-5 tetor, né
Stamboll, Turqgi Konferencén Rajonale “Financimi i Reduktimit té Riskut
té Fatkegésive”.

Qéllimi i konferencés ishte ngritja e njé platforme shumépaléshe pér
ndarjen e njohurive té financimit té fatkegésive né rajon dhe organizimi i
veprimeve té koordinuara pér zhvillimin e financimit té fatkegésive.

Konferenca u fokusua né pyetjet qé u ngritén pér tri fusha kyce:

B Cila éshté gjendja aktuale e financimit té fatkeqésive globale gé
kontribuon zhvillimin e géndrueshém né realitet? Cfaré mésimesh
jané marré dhe gé mund té ndahen me vendet e rajonit?

M Si mund té ndihmojné partnerét e zhvillimit ndérkombétar, sektori
privat dhe akademia qé geverité té kapin potencialin e tregut
global té financimit té fatkegésive pér ndértimin géndrueshme té
vendeve?

Bl Cfaré reformash politike nevojiten pér té pérshpejtuar zhvillimin e
platformave kombétare dhe rajonale té financimit té reduktimit té
fatkegésive dhe instrumenteve té tjera té financimit t&€ Reduktimit
té Riskut té Fatkegésive (DRR)? Cilat kufizime politike,
ekonomike, financiare dhe shogérore duhet té adresohen?

Mbi transferimin e rrezikut, u trajtuan céshtjet:

B Transferimi i rrezikut nga fatkeqésité. Konsideratat kryesore pér
zhvillimin e financimit pér zvogélimin e riskut té katastrofave dhe
programet e transferimit té tij;

B Nevoja pér kapital pér té rindértuar asetet dhe pér té shmangur
ngjarjet, sa éshté e mundur, pas rimékémbjes;

B Pengesat specifike té rajonit: depértimi i ulét, mungesa e zhvillimit
té tregut té sigurimeve, proteksionizmi i sigurimeve;

B Tregjet e sigurimeve, mundésité e sektorit privat dhe parashikimet
ligjore, si dhe ¢éshtjet e menaxhimit té sigurimeve;

B Zhvillimi i produkteve qé& lidhen me sigurimet né tregjet e
kapitaleve - Bonot e katastrofave, si ményra mé e miré pér
geverité pér té pérballuar katastrofat;

B Céshtjet ligjore me té cilat ballafagohen geverité pér transferimin e
rrezikut té katastrofave;

B Krijimi i programeve shtetérore dhe lokale pér pérballimin e
katastrofave;

B Risget e katastrofave si mundési investimi pér investitorét.

Pjesémarrésit pasqgyruan projekte konkrete té zbatuara né zona té
ndryshme, si dhe sfidat me té cilat pérballeshin shtetet né politikat e tyre
financiare pér reduktimin e riskut té fatkegésive dhe menaxhimin e tyre.

QOO
Gjaté konferencés u

diskutuan zhvillimet né
teknologji né tregun e
sigurimeve dhe ményrat
pér t'i kaluar sfidat e sé
ardhmes dixhitale me
fokus né edukimin

financiar.
olole

Zhvillohet konferenca evropiane e instituteve kombétare pér
edukim dhe formim profesional né tregun e sigurimeve

Qendra Kérkimore e Entiteteve té Sigurimeve dhe Fondeve té Pensionit
(Investigacion Cooperativa entre Entidades Aseguradoras y Fondos de
Pensiones), me mbéshtetjien e Organizatés Evropiane té Instituteve
Kombétare pér edukim né sigurime zhvilluan datat 17-20 tetor né Madrid,
Spanjé, konferencén evropiane té instituteve kombétare pér edukim dhe
formim profesional né tregun e sigurimeve.

Qéllimi i késaj konference ishte shkémbimi i ideve dhe pérvojave né
¢céshtjet e edukimit né tregun e sigurimeve.

Institutet Kombétare pér edukim dhe formim profesional né tregun e
sigurimeve té organizatave anétare té Bashkimit Evropian pjesémarrése
né kété konferencé, pérmes prezantimeve té tyre, ndané zhvillimet e reja
né tregjet vendase pérsa i pérket arsimimit dhe edukimit né tregun e
sigurimeve dhe sfidat gé u dalin pérpara.

Gjaté konferencés u diskutuan zhvillimet né teknologji né tregun e
sigurimeve dhe ményrat pér t'i kaluar sfidat e sé ardhmes dixhitale me
fokus né edukimin financiar. Disa nga ¢éshtjet e trajtuara ishin:

B Cfaré zhvillimesh dhe shanse shikoni né mésimin népérmjet
teknologjisé dhe dixhitalizimit?

W Cilat teknologji do té pérdoren né institucionin ku punoni gjaté dy
viteve té fundit?

B Sa pérgaset mésimi népérmjet teknologjisé nga brezi i ri?

M Cili do té jeté roli i instituteve/gendrave té trajnimit né té ardhmen,
pérsa i pérket teknologjive té reja té trajnimit, etj.

Zhvillohen mbledhjet e komiteteve té I0OPS-it, si dhe Forumi
Ndérkombétar i IOPS/OECD mbi projektimin e sistemeve té
pensioneve pér t'u pérballur me sfidat e plakjes

Forumi global pér pensionet private, 2018 u organizua né bashképunim
té OECD, Organizata Ndérkombétare e Mbikéqyrésve té Pensioneve
(IOPS) dhe Komisionit Rregullator té Bankave dhe Sigurimeve té Kinés
(CBIRC). Forumi mblodhi zyrtaré té nivelit té larté nga autoritetet
rregullatore dhe mbikéqyrése, eksperté nga industria e fondeve té
pensioneve dhe institutet kérkimore nga vendet e OECD dhe IOPS.
Pjesémarrés ishin edhe pérfagésues nga organizata ndérkombétare.

Temat kryesore té trajtuara gjaté forumit ishin:

4 ’"\

' M Hartimi i sistemeve té pensioneve - si té pérdoren komponentét
& publiké dhe privaté: reforma e pensioneve né Kiné dhe pérvojat
ndérkombétare;

INTERN!/ \TI()\ AL ORGANISATION
OF PENSION SUPERVISORS

M Pérshtatja e kuadrit rregullator pér té inkurajuar inovacionin, pér té
zbutur rrezikun e sistemeve té pensionit nga jetégjatésia;

M Fondi i pensioneve si njé investim ESG (investimi i géndrueshém,
investimi i pérgjegjshém shoqgéror, investimi i lidhur me objektivat
dhe misionin);

B Parashikimet e pensioneve: hartimi/komunikimi me anétarét/mbikéqyrja.

Ky forum global i nivelit té larté u mbajt paralelisht me takimet e Komitetit
té IOPS-it dhe takimin e pérgjithshém vjetor té IOPS mé 24-25 tetor 2018.

Té gjithé jemi té
vetédijshém pér faktin se
Evropa pérballet me njé
sfidé t& madhe né
sigurimin e té ardhurave
té mjaftueshme pér
pensionet e qytetaréve té
saj.

EDUKIMI | KONSUMATORIT

Produkti i Pensionit Personal Pan-Evropian - Njé hap drejt
pensioneve té géndrueshme

Z. Gabriel Bernardino, Kryetar i Autoritetit Evropian té Sigurimeve dhe Pensioneve Profesionale
(EIOPA) né fjalén e tij pérshéndetése né Konferencén Ndérkombétare "Produkti i Pensionit
Individual Pan-Evropian - Rregullorja, Efektet dhe Problemet"” fleté pér tre tematika kryesore:

(i) Pérse na nevojitet njé Produkt Pensioni Individual Pan-Evropian (PEPP)?

(ii) Cilat jané pérfitimet nga PEPP-sé?

(iii) Cili éshté roli i EIOPA-s né té ardhmen e PEPP-sé?
Konferenca u organizua nga Universiteti i Financave, Biznesit dhe Sipérmarrésit (VUZF) né
kuadér té Presidencés Bullgare té Késhillit t& Bashkimit Evropian, 20 maj 2018.

(Pjesa e paré, me shkurtime dhe redaktime)

Kjo temé éshté kaq té réndésishme dhe na pérket té gjithéve, pensionet
individuale. Konferenca e sotme do té paragesé Produktin e Pensionit
Personal Pan-Evropian.

Pse kemi nevojé pér njé PEPP?

Té gjithé jemi té vetédijshém pér faktin se Evropa pérballet me njé sfidé té
madhe né sigurimin e té ardhurave té mjaftueshme pér pensionet e qytetaréve
té saj.

Sistemet kombétare té pensioneve po ndeshen me sida ge lidhen me
ndryshimet demografike dhe ato té tregut té punés, si edhe nga presioni nga
buxhetet kombétare. Popullsia e Bashkimit Evropian po mplaket pér shkak té
kombinimit té& dy faktoréve, rritjes sé jetégjatésisé dhe nivelit t& ulét té lindjeve.
Sistemet kombétare té pensioneve mbéshteten gjithnjé e mé shumé né
pensionet private suplementare. Megijithaté, sistemet tradicionale té
pensioneve profesionale nuk jané té pérgatitura pér té mbéshtetur ndryshimin
e mjedisit né tregun e punés dhe nuk mund té plotésojé nevoja pér té papunét,
sipérmarrésit apo punétorét né lévizje.

Né ményré gé té gjendet zgjidhja e duhur ndaj sfidave me té cilat pérballen
pensionet evropiane, duhet té merren né konsideraté pikat fillestare té
shteteve anétare evropiane. Né disa prej shteteve anétare, tregu i produkteve
té pensioneve individuale éshté pothuajse inekzistent. Vetém 27% e
evropianéve té moshés 25 dhe 59 jané té regjistruar né njé produkt té
pensionit individual me njé objektiv pensioni afatgjaté. Kjo pérfagéson njé
potencial té¢ madh pér té zhvilluar njé treg té pensioneve individuale evropiane,
por njékohésisht éshté njé thirrje pér zgjidhje praktike dhe ofrimin e mjeteve té
pérshtatshme pér evropianét pér pensionit e tyre.

Komisioni Evropian,
bazuar né késhillat e
EIOPA-s pér zhvillimin e
njé tregu té vetém té
Bashkimit Evropian pér
produktet e pensioneve
individuale, propozoi njé
rregullore pér njé produkt
té pensionit individual
Pan-Evropian, PEPP-ja
gé do té nxisé zhvillimin e
njé tregu evropian té
madh dhe konkurrues pér
pensionet individuale.

Vitin e kaluar u bé njé hap i guximshém drejt zhbllokimit té kétij potenciali.
Komisioni Evropian, bazuar né késhillat e EIOPA-s pér zhvillimin e njé tregu
té vetém té Bashkimit Evropian pér produktet e pensioneve individuale,
propozoi njé rregullore pér njé produkt té pensionit individual Pan-Evropian,
PEPP-ja gqé do té nxisé zhvilimin e njé tregu evropian t& madh dhe
konkurrues pér pensionet individuale. Ky hap éshté njé moment historik dhe
njé kusht i réndésishém pér ecuriné e métejshme si té procesit té& zhvillimit
dhe zbatimit t& PEPP.

Cilat jané pérfitimet e PEPP-sé?

Njé treg mé i zhvilluar pér pensionet individuale né Bashkimin Evropian do té
ndihmojé né arritjen e dy géllimeve kryesore:

B Sé pari, té siguroj¢ mundési mé té mira pér njé pension té
pérshtatshém pér qytetarét evropiané;

B Sé dyti, té stimulojé mé tepér kursime dhe ti kanalizojé ato né
investime afatgjata, duke nxitur rriten dhe duke kontribuar né
objektivin e Bashkimit té Tregjeve té Kapitalit.

Né njé nivel mikroekonomik, PEPP-ja do t& marré kursimet e individéve gé
lidhen me pensionin e tyre dhe do tu ofrojé gytetaréve mundési té hyjné né
njé treg mé té zgjeruar, si edhe me oferta mé t& médha né llojshmériné e
produkteve té reja.

PEPP éshté projektuar si njé produkt afatgjaté, i kursimeve té sigurta,
transparente dhe me kosto efektive gé do t'i ofrojé pensionistéve mundési té
ardhurash pensioni, né kuadér té pensionit individual Evropian. Népérmjet
PEPP-ve, kursimtarét do té kené mé shumé zgjedhje, nga njé gamé e gjeré
ofruesish, si edhe té drejtén pér té ndryshuar ofruesit brenda dhe jashté
kufijve. PEPP-ja do té jeté e transferueshme midis shteteve té ndryshme
anétare. Kjo do té thoté gé kursimtarét jané né gjendje té vazhdojné té
kontribuojné me té njéjtén skemé pensioni edhe kur té kalojné né njé shtet
tietér anétar. Brenda opsionit t& parazgjedhur, kursimtarét do té pérfitojné
nga njé nivel i larté i mbrojtjes sé& konsumatorit dhe kérkesa té viefshme
informacioni, duke pérfshiré shpérndarjen online.

Gjithashtu PEPP-ja do té inkurajojé konkurrencén kur ofruesit té jené né
gjendje té ofrojné produktet e tyre né disa shtete anétare duke pérdorur
pasaporté t& Bashkimit Evropian pér té lehtésuar shpérndarjen ndérkufitare.
Mundésité e biznesit ndérkufitar, sé bashku me njé opsion standard té
paracaktuar do té lejojné arritien e ekonomive té shkallés té réndésishme pér
té arritur efikasitetin e kostos, té ofrojé mundési pér produkte té reja si dhe
hyrjen né treg té aktoréve e rinj.

Né mjedisin aktual
ekonomik dhe sfidave me
té cilat ballafagohen
produktet afatgjata,
hartimi i opsionit t&
paracaktuar investimit do
té pércaktojé njé maseé té
konsiderueshme suksesin
e PEPP.

Hartimi i kuadrit rregulluar i kétij produkti té pensioneve individuale, né
vecanti népérmjet elementeve té standardizuara, mund té ndihmojé
gjithashtu né rritien e transparencés dhe kuptimit t& konsumatoréve. Pérvec
késaj, do té ofrojé njé fushé té barabarté pér ofruesit, do té rrisé besimin tek
konsumatorét dhe do té sjellé ndryshimet né tregun evropian té punés. Né
mjedisin aktual ekonomik dhe sfidave me té cilat ballafagohen produktet
afatgjata, hartimi i opsionit t&€ paracaktuar investimit do t& pércaktojé njé
maseé té konsiderueshme suksesin e PEPP.

Pér mé tepér, éshté e réndésishme lidhja konceptuale ndérmjet fazés sé
akumulimit t& PEPP-sé (faza sé kursimit) dhe fazés sé shpérndarjes (faza kur
merren té ardhurat e pensionit).

Pér té siguruar gé PEPP-ja té jeté vértet njé produkt pensionesh si edhe pér
té siguruar mbrojtien adekuate té pérfitimeve nga kursimet nga strategjité e
suksesshme té investimeve afatgjata ndaj rrezikut té jetégjatésisé, uné
mendoj se opsioni i zgjedhur paraprakisht duhet té pérfshijé kérkesat e
méposhtme:

m Nése ofrohet, ai garantohet vetém né pikén e shpérndarjes;

B Specifikimi i konvertimit t& parazgjedhur té njé pjese té
konsiderueshme té shumés sé akumuluar, né térhegje té
programuara ose anuitete.

Hartimi i PEPP-sé duhet gjithashtu té sigurojé kushte pér ti lejuar qytetarét e
Bashkimit Evropian pér té investuar né njé portofol té balancuar duke
pérfshiré asetet si aksionet, pronat, infrastrukturén dhe teknologjité e
gjelbérta. Me masat e duhura mbrojtése, kjo do té ofrojé njé shans t& miré
pér té grumbulluar njé pension gé tejkalon inflacionin dhe rritet né nivele qé
mund té ofrojné njé standard té denjé jetese.

FJALOR TERMASH

ASK
Cmimi mé i ulét qé njé shités éshté i gatshém té pranojé, kur shet njé
letér me vleré/aksion (stock).

BEAR

Njé investitor i cili beson se tregu né térési ose njé aksion i vecanté do té
bjeré. “Bear” éshté e kundérta e njé “Bull”.

BULL

Njé investitor i cili beson se tregu né térési ose njé aksion i vecanté do té
rritet. Njé “Bull” éshté e kundérta e njé “Bear”.

BULL MARKET

Kur shumica e ¢mimeve té aksioneve éshté né rritje pérgjaté disa
muajve.

BEAR MARKET
Kur shumica e gmimeve té aksioneve po bien disa muaj.

BID
Cmimi mé i larté gé njé blerés éshté i gatshém té pranojé kur blen njé
letér me vleré/aksion (stock).

BLUE CHIP

Njé kompani gé ka njé histori té géndrueshme té fitimit té té ardhurave té
ngurta, dividente té rregullta dhe gjithnjé né rritje, dhe njé bilanc té
pastér.

BOOK VALUE

Vlera e njé kompanie pasi jané hequr/zbritur té gjitha detyrimet nga totali
i aktiveve.

BROKER

Njé person gé blen ose shet njé investim/aksione/letra me vleré pér ju né
kémbim té njé tarife t& quajtur komision.

DIVIDENDS

Njé pjesé e fitimeve té njé kompanie gqé paguhet aksionaréve né baza
tremujore ose vjetore. Bordi i Drejtoréve té shogérisé deklaron dividenté.
Deklarimi i dividendéve nuk é&shté i detyrueshém, pér stoget e
zakonshme, edhe pse kompania po realizon fitime té mira.

INFORMACIONE NDERKOMBETARE

Bullgari

Www.xprimm.com

Né& gjysmén e paré té vitit 2018, tregu i sigurimeve né Bullgari ruajti ritmin e rritjes
Sé njé viti mé paré prej 7.9%, me prime té shkruara bruto gé kapén vlerén totale
prej 627.5 milioné euro. Sigurimi i Jetés pésoi rénie me 5% dhe pérbén 18.3% té
primeve té shkruara bruto né treg. Né anén tjetér, sigurimi i Jo-Jetés u rrit me
11.3%, me volumin e primeve té shkruara bruto né vierén 512.7 milioné euro.
Sigurimi motorik shénoi rritien mé té madhe, né masén 16.8%, duke mbetur né
pozité dominante né treg, né masén 60%. Sigurimi i pronés pésoi rénie, me
4.2%.

Magedoni

www.xprimm.com

Siguruesit né Magedoni e mbyllén gjysmén e paré té vitit 2018 me njé volum
primesh té shkruara bruto prej 80 milioné euro, me 6.7% rrite. Pjesa mé e
madhe e rritjes erdhi nga sigurimet e Jo-Jetés, né vecanti MTPL-ja dhe sigurimi i
pronés. Sigurimi motorik shénoi rritie té ndjeshme, duke ruajtur pozitén
dominuese né treg, pasuar nga sigurimi nga zjarri dhe déme teé tjera.

Poloni

WWW.Xprimm.com

Tregu mé i madh i sigurimeve né Evropén Qendrore dhe Lindore, Polonia, e
mbylli 6-mujorin e paré té 2018 me prime té shkruara bruto prej 7.36
miliardé euro (32.12 miliardé zlota). E shprehur né monedhén vendase,
tregu u rrit me 1.7%, ndérsa pér shkak té zhvlerésimit té zlotés ndaj euros,
rezulton njé rénie e tregut me 1.4%. Sigurimet e Jetés pésuan rénie me
11.6%, duke arritur né 2.55 miliardé euro prime té shkruara bruto. Sigurimi i
Jo-Jetés pésoi rritie me 5%, duke arritur né 4.8 miliardé euro prime té
shkruara bruto. Sigurimi motorik u rrit, edhe pse jo me té njéjtin ritém
krahasuar me até té vitit té kaluar. Edhe démet e paguara pésuan rritje,
kryesisht né sigurimin e pronés pér shkak té motit té keq.

Rumani
WWW.Xprimm.com

Tregu i sigurimeve né Rumani e mbylli 6-mujorin e paré té vitit 2018 me 5.04
miliardé lei (RON, monedha lokale) ose 1.08 miliardé euro, pa ndryshime
krahasuar me té njéjtén periudhé té njé viti mé paré. Démet e paguara
arritén né rreth 602.6 milioné euro. E shprehur né monedhén evropiane,
primet e shkruara bruto rezultojné me shifra negative rritjeje pér shkak té
zhvlerésimit t&€ monedhés vendase me 2.4% ndaj euros. Pér kété arsye, né
euro primet e shkruara bruto rané me 2.3%. Sigurimi i Jetés u rrit me 0.34%,
ndérsa sigurimi i Jo-Jetés ishte né té njéjtat nivele té njé viti mé paré. Né té
dhénat e primeve té shkruara bruto nuk pérfshihen ato té degéve té
shogérive té huaja té sigurimeve gé operojné né Rumani.

Né grafikét e méposhtém paragiten té dhéna té pérmbledhura mbi realizimin e
primeve té shkruara bruto pér 6-mujorin e paré té vitit 2018, shprehur né euro,
pér vendet e rajonit dhe disa nga tregjet e Bashkimit Europian dhe Turginé.

Volumi i primeve té shkruara bruto, 6-mujori i paré 2018, rajoni (Né miIn. euro)

Burimi: www.xprimm.com

Volumi i primeve té shkruara bruto, 6-mujori i paré 2018, shtete té€ BE dhe Turgia (Né min. euro)

